Հ Ի Մ Ն Ա Վ Ո Ր ՈՒ Մ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1528-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Անհրաժեշտություն - Երևան քաղաքի Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքներում  <<Ի ԷՄ ՍԻ>> փակ բաժնետիրական ընկերության կողմից Հայաuտանի Հանրապետության կառավարության 27.12.2018թ. հ. 1528-Ն որոշմամբ սահմանված օտարման գործընթացն և քաղաքաշինական ծրագիրը շարունակելու և ավարտին հասցնելու համար անհրաժեշտ է փոփոխություն կատարել նշված որոշման մեջ և կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագրերում համապատասխան փոփոխություններ կատարելու մասին համաձայնագիր: 
Ընթացիկ իրավիճակը և խնդիրները - Տարածքը ներկայումս կառուցապատված է հին և խարխուլ, տարերայնորեն տեղակայված բնակելի տներով և շինություններով, որոնք չեն համապատասխանում հակահրդեհային, սանիտարահիգիենիկ, քաղաքաշինական նորմերին և կարող են պատճառ հանդիսանալ արտակարգ իրավիճակների: Տարածքի անմիջական հարևանությամբ գտնվող տարածքների համար նախագծվել և մասնակիորեն իրականացվել են համաքաղաքային ենթակառուցվածքների անբաժանելի մասը կազմող հանգույցներ, մասնակիորեն կառուցապատվել է Գլխավոր պողոտան:
ՀՀ կառավարության 27.12.2018թ. հ. 1528-Ն որոշմամբ (նախկինում նաև 19.02.2009թ. թիվ 168-Ն որոշման հավելվածի 7-րդ և 11-րդ կետերով և 20.11.2008թ. հ. 1405-Ն որոշման հավելվածի 16-րդ և 18-րդ կետերով, 29.08.2013թ. հ. 945-Ն, 25.02.2016թ. հ. 277-Ն, 01.06.2017թ. հ. 585-Ն որոշումներով) Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքների նկատմամբ ճանաչվել է բացառիկ` գերակա հանրային շահ և տարածքների ձեռքբերող է ճանաչվել <<Ի ԷՄ ՍԻ>> փակ բաժնետիրական ընկերությունը: ՀՀ կառավարության 01.06.2017թ. հ. 585-Ն որոշմամբ օտարման գործընթացի վերջնաժամկետ է սահմանվել որոշումը ուժի մեջ մտնելուց 1 տարի, որը լրանում է 28.12.2019թ-ին: 

Օրենքի 10-րդ հոդվածի 1-ին կետի համաձայն <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: 
<<Ի ԷՄ ՍԻ>> փակ բաժնետիրական ընկերությունը իր 02.02.2016թ. դիմումով խնդրել է օտարման գործընթացի վերջնաժամկետ սահմանել առնվազն 2 /երկու/ տարի, հաշվի առնելով այն հանգամանքը, որ տարածքում առկա մեծածավալ ինքնակամ շինությունների, ինչպես նաև գույքային միավորների նկատմամբ հավակնություններ ունեցող անձանց շրջանակի և իրավական կարգավիճակի առավել մեծ անորոշության պատճառով ընկերությունը չի կարողացել տարածքում առկա գույքային միավորների սեփականատերերի և գույքային իրավունքներ ունեցողների մի մասի հետ կնքել օտարման պայմանագրեր: Միաժամանակ հաշվի առնելով այն, որ ՀՀ կառավարության որոշմամբ բացառվել է որպես օտարվող տարածքի փոխհատուցման ձև, ապագայում կառուցվելիք շենքից բնակարանի տրամադրումն, իսկ տարածքում առկա գույքային միավորների սեփականատերերի և գույքային իրավունքներ ունեցողների մի մասը պահանջում են փոխհատուցում տրամադրել բնակարանային տարբերակով, <<Ի ԷՄ ՍԻ>> փակ բաժնետիրական ընկերությունը Կենտրոնում կառուցել է բազմաբնակարան շենք և այժմ իրականացվում են այդ շենքի ավարտի փաստագրման աշխատանքները: Նշված հանգամանքը արդեն կնպաստի օտարման գործընթացի իրականացումը ավարտին հասցնելուն: 
Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ <<Ի ԷՄ ՍԻ>> փակ բաժնետիրական ընկերության կողմից տարածքում կատարվել է մասնակի օտարման գործընթաց, առաջարկվում է կատարել փոփոխություն նշված որոշման 2-րդ կետի 3-րդ ենթակետում օտարման գործընթացի վերջնաժամկետ սահմանելով՝  որոշումն ուժի մեջ մտնելու պահից 2 տարի. 

Ակնկալվող արդյունք – ՀՀ կառավարության որոշման մեջ նշված փոփոխությունը կատարելուց հետո հնարավոր կլինի ավարտել օտարման գործընթացը և ավարտին հասցնել քաղաքաշինական ծրագրի իրականացումը: Մասնավոր ներդրումների հաշվին Գլխավոր պողոտայի` Աբովյան, Փավստոս Բուզանդի, Եզնիկ Կողբացու և Արամի փողոցներով սահմանապակվող տարածքում հնարավոր կլինի վերականգնել <<Հին Երևան>> պատմաճարտարապետական միջավայրը և հնարավորություն կստեղծվի կորցված և քանդված պատմության և մշակույթի հուշարձանների տեղափոխման եղանակով տարածքում վերստեղծել քաղաքաշինական գեղագիտական միջավայր: 
